ՏԵՂԵԿԱՆՔ
ՀՀ 2022 թվականի զբոսաշրջության զարգացման 

պետական ծրագրի կատարման վերաբերյալ

Զբոսաշրջության զարգացման ծրագիրը միտված է Հայաստանի և հայկական զբոսաշրջային արդյունքի ճանաչելիության և մրցունակության բարձրացմանը։ Ծրագրային  միջոցառումներն ուղղվում են զբոսաշրջային այցելությունների դինամիկ աճի ապահովմանը։ 

Ծրագրի շրջանակներում իրականացվել են հետևյալ միջոցառումները․
 «Աջակցություն զբոսաշրջության զարգացմանը» միջոցառման համար նախատեսվել էր 180,000.0 հազար դրամ, դրամարկղային ծախսը՝ 169,152.5 հազար դրամ: 2022 թվականի ճշտված պլանի և դրամարկղային ծախսի միջև շեղումը կազմել է 10,847.5 հազար դրամ (միջոցառումը կատարվել է 94%-ով): Շեղումը պայմանավորված է նրանով, որ աջակցություն զբոսաշրջային տեղեկատվական կենտրոնների գործունեության իրականացման նպատակով հայտարարված մրցույթներին նախատեսված 5 կազմակերպության փոխարեն մասնակցել է 4 կազմակերպություն, ինչի արդյունքում նախատեսված միջոցները տնտեսվել են:
Ծրագրի հիմնական նպատակն է նպաստել`

· Հայաստան այցելուների թվի ավելացմանը  և ներքին զբոսաշրջության խթանմանը 

· Հայաստանում զբոսաշրջիկների գտնվելու ժամանակահատվածի երկարաձգմանը և ծախսի հնարավորությունների ընդլայնմանը

· ենթակառուցվածքների և մատուցվող ծառայությունների որակի բարելավմանը

· համաշխարհային զբոսաշրջային քարտեզում Հայաստանի դիրքի բարելավմանը 

· զբոսաշրջության ոլորտի կրթության և մասնագիտական որակավորման համակարգի ամրապնդմանը

· միջազգային համագործակցության ամրապնդմանը և շարունակական ակտիվացմանը:

Ծրագրի նպատակին հասնելու համար պետք է լուծվեն հետևյալ խնդիրները․  

· ամրապնդել և շարունակական բարձրացնել Հայաստանի և հայկական զբոսաշրջային արդյունքի մրցունակությունը, 

· դիվերսիֆիկացնել  հայկական զբոսաշրջային արդյունքը, ձևավորել նոր, մրցունակ զբոսաշրջային արդյունքներ,

· դիվերսիֆիկացնել Հայաստանի ու հայկական զբոսաշրջային արդյունքի շուկաները, 

· համաշխարհային շուկայում ամրապնդել, զարգացնել և խթանել Հայաստանի նկարագիրը` որպես կայուն, ապահով, ձեռնարկատիրության, ներդրումների և զբոսաշրջության համար բարենպաստ ու գրավիչ երկիր, 

· բարելավել և զարգացնել ենթակառուցվածքները,


· ամրապնդել և շարունակական բարձրացնել ծառայությունների որակը,


· զարգացնել մարդկային ռեսուրսները,


· աջակցել զբոսաշրջության բնագավառում գործող, մասնավոր հատվածը ներկայացնող կազմակերպությունների գործունեությանը, 

· ամրապնդել և շարունակական ակտիվացնել միջազգային համագործակցությունը:

Միջոցառման շրջանակներում իրականացվել են` 

1․ Ապահովվել է Հայաստանի մասնակցությունը հետևյալ միջազգային հեղինակավոր զբոսաշրջային ցուցահանդեսներին 

· MITT Moscow (14 զբոսաշրջային ընկերություն)

· Аrabian Travel Market 2022 (4 զբոսաշրջային ընկերություն և FlyArna)

· World Travel Market London 2022 (9 զբոսաշրջային ընկերություն)

· TRAVEL HUB «Содружество» 2022:
2022 թվականի նոյեմբերի 18-22-ը, Հայաստանն առաջին անգամ, որպես պատվավոր երկիր, իր նոր «Armenia The Hidden Track» բրենդով ներկայացել է Հունաստանի Սալոնիկ քաղաքում կայացած «Philoxenia International Tourism Expo, Greece 2022» ցուցահանդեսին։

2․ Տպագրվել են 12000 հազար տպաքանակով գովազդատեղեկատվական նյութեր՝ «Արմենիա» կատալոգ, «Արմենիա» գրքույկ, «From the Mountains to the Villages» լիֆլեթ, «Armenia The Hidden Track» բրենդով նոթատետր, քարտեզ, որոնք տարածվել են տարբեր միջազգային հանթակներում, միջոցառումներում։

3․ Հեղինակավոր պարբերականներում Հայաստանի մասին գովազդատեղեկատվական հոդվածների պատվիրում միջոցառման շրջանակում մշակվել և հրապարակվել են հետևյալ  հոդվածները՝

· Гайд по релокации в Армению. https://34travel.me/post/armenia-relocation 

· «Անհրաժեշտ հղումներ Հայաստան ռելոկացիայի նպատակով»․ https://34travel.me/post/armenia-relocation 

· Полезные ссылки для тех, кто собирается в Армению. Անհրաժեշտ հղումներ նրանց համար, ովքեր նախատեսում են այցելել Հայաստան. https://34travel.me/post/more-links-armenia 
· 20 мест в Армении для ценителей современного искусства․ Ժամանակակից արվեստը գնահատողների համար 20 վայր Հայաստանում. https://34travel.me/post/armenia-modern-art 
· 34 достопримечательности Армении. Հայաստանի 34 տեսարժան վայրերը. https://34travel.me/post/34-armenian-sights 
· UNESCO World Heritage Review պարբերականի հետ համագործակցության արդյունքում համաշխարհային արվեստն ու մշակույթը ներկայացնող GOOGLE ARTS AND CULTURE առցանց հարթակի՝ UNESCO World Heritage համաշխարհային ժառանգությանը նվիրված հատվածում ներկայացվել են ՅՈՒՆԵՍԿՕ-ի համաշխարհային ժառանգության օբյեկտների ցանկում ընդգրկված Հայաստանի մշակութային վայրերը․ https://whc.unesco.org/en/partners/432 

· Россия ավիաուղիների (Группа АЭРОФЛОТ) բորտ ամսագրի տարբեր համարներում ներկայացվել են Հայաստանի ձմեռային զբոսաշրջային գրավչությունները, մասնավորապես, Ծաղկաձորի լեռնադահուկային հնարավորությունները ռուսաստանցի զբոսաշրջիկների համար՝  «Снег, Солнце, Скорость... Армения Ждет Вас»․ https://hi-in.facebook.com/hottours.incoming/posts/4825847250863014/ 

· Հրապարակվել է հոդված Հայաստանի գինու զբոսաշրջությանը, Երևանի գինու փառատոնին նվիրված հոդված՝ «Гастро-винная Армения»: Ավիաընկերությունն իրականացնում է ինչպես ներքին, այնպես էլ միջազգային հարյուրավոր թռիչքներ և բորտ ամսագիրը տարածվում է բոլոր թռիչքների ընթացքում։ Ունեն ավելի քան 130 մշտական զբոսաշրջային ուղղություններ։

· The Guardian թերթի մայիսի 28-ի համարում, որը թողարկվել է National Geographic Traveller UK -ի հետ համատեղ՝ առանձին որպես հավելված The Travel Guide, Հայաստանը նույնպես ներկայացվել է «Հայաստան՝ տպավորիչ ուղղություն թաքնված հրաշքներով» հոդվածի ներքո (Armenia-a dazzling destination with hidden wonders) https://www.nationalgeographic.com/travel/destination/armenia 

· Հայաստանի տեսարժան վայրերի վերաբերյալ հրապարակվել  է հոդված, Black Watch Communications PR գործակալության կայքում։ “A true gem in every sense, Armenia awaits!”․
4․ Կազմակերպվել են ճանաչողական այցեր Հայաստան նպատակային շուկաներից օտարերկրյա  լրագրողների և  զբոսաշրջության ոլորտի մասնագետների  համար: Մասնավորապես՝

· 2022 թվականի մայիսի 14-20-ը կազմակերպվել է ճանաչողական այց գերմանական 6 տուր օպերատորների և տուր գործակալների համար, որի ընթացքում վերջիններս այցելել են Հայաստանի հիմնական զբոսաշրջային վայրերը, ինչպես նաև հանդիպումներ են ունեցել հայկական տուր օպերատորների և բիզնես ոլորտի մի շարք ներկայացուցիչների հետ:

· 2022 թվականի հունիսի 1-5-ը կազմակերպվել է El Pais տպագիր պարբերականի լրագրողի ճանաչողական այց Հայաստան, որի նպատակն էր իսպանացի լսարանին ներկայացնել Հայաստանի տնտեսական, տեխնոլոգիական և զբոսաշրջային ներուժը՝ մշակելով տպագիր հոդված (https://elpais.com/economia/negocios/2022-06-28/armenia-impulsa-su-sector-tecnologico-para-atraer-inversiones-al-caucaso.html), 
· 2022 թվականի օգոստոսի 20-ից 25-ը կազմակերպվել է Գերմանացի բլոգերների ճանաչողական այց Հայաստան, որի ընթացքում վերջիններիս կողմից գրառումներ են արվել իրենց ինստագրամյան էջերում, ինչպես նաև նախատեսվում է հոդվածի տեղադրում https://viel-unterwegs.de/ բլոգում։ 

· 2022 թվականի նոյեմբերի 13-20-ը ՀՀ ԷՆ զբոսաշրջության կոմիտեի հրավերով Հայաստան են ժամանել Բելառուսից ԶԼՄ և զբոսաշրջային ոլորտի 15 ներկայացուցիչներ։ Այցի շրջանակներում հյուրերն այցելել են Հայաստանի մի շարք զբոսաշրջային վայրեր՝ ծանոթանալով Հայաստանի զբոսաշրջային ներուժին, զբոսաշրջիկներին առաջարկվող տարաբնույթ զբոսաշրջային արդյունքին, հայ մշակույթին ու ավանդույթներին։ Այցի շրջանակներում նոյեմբերի 18-ին Գյումրի քաղաքում տեղի է ունեցել հայաստանյան և բելառուսական զբոսաշրջային օպերատորների հանդիպում՝ B2B ձևաչափով, որտեղ աշխատանքային հարթակ է ստեղծվել հայ-բելառուսական գործընկերային կապերի ձևավորման համար։   

https://l.facebook.com/l.php?u=https%3A%2F%2Fwww.belta.by%2Fsocium%2Fview%2Fpjjanyj-syr-lavash-po-drevnemu-retseptu-i-gastrodvoriki-chto-i-gde-poprobovat-v-armenii-537236-2022%2F%3Ffbclid%3DIwAR36J1waoXgrgA_CI-WV6jEclssuvDxkhwnY3pzWWw9DCa47a5o56qTa06A&h=AT0ZM0cIrr9LM1ltDcjY144E-E4d-LyXxUgrXfnXzdb6Uev8atbfHgvZJnXh4h4G3jOhh29OwCoPjVnYwz0nFP85PV0UE7Vb9wB7159nqyuyrSc3riaKHPehZ8Po20KlgB0
· Միաժամանակ, թիրախային երկրներից մեդիա ներկայացուցիչների և բլոգերների համար EU և BMZ աջակցությամբ կազմակերպվել են ճանաչողական այցեր՝ Հայաստանն օտարերկրացիների համար առավել ճանաչելի դարձնելու նպատակով: ՀՀ ԷՆ զբոսաշրջության կոմիտեն դեպի Հայաստան ճանաչողական այցերի ծրագրի շրջանակներում հյուրընկալել է Արաբական Միացյալ Էմիրություններից, Գերմանիայից, ԱՄՆ-ից, Մեծ Բրիտանիայից, Վրաստանից, մեդիա ոլորտի ներկայացուցիչների:

5․ 2022 թվականի Ծրագրի միջոցառումների իրականացման համար հայտարարվել է կազմակերպությունների ընտրության մրցույթ, որի շրջանակներում հաղթող ճանաչված հետևյալ կազմակերպությունների հետ կնքվել են դրամաշնորհի հատկացման պայմանագրեր, մասնավորապես․
•
Զբոսաշրջութան ոլորտի վիճակագրական տեղեկատվական համակարգի սպասարկում միջոցառման իրականացումն ապահովվել է  Զենտա ՍՊԸ միջոցով` 2022 թվականի ընթացքում իրականացվել են զբոսաշրջության ոլորտի վիճակագրական տեղեկատվական համակարգի անխափան ու անվտանգ շահագործման սպասարկման աշխատանքներ, ինչպես նաև ապահովվել է ամսական, եռամսյակային, և տարեկան զբոսաշրջության վիճակագրական տվյալների հասանելիություն։ 

•
2022 թվականին 12000 հազար տպաքանակով գովազդատեղեկատվական նյութեր են տպագրվել՝ «Արմենիա» կատալոգ, «Արմենիա» գրքույկ, «From the Mountains to the Villages» լիֆլեթ, «Armenia The Hidden Track» բրենդով նոթատետր, քարտեզ, որոնք տարածվել են տարբեր միջազգային հանթակներում, միջոցառումներում։ 

6․ Պետական աջակցություն ՀՀ մարզերում փառատոների կազմակերպում» միջոցառման շրջանակներում իրականացվել են հետևյալ 3 փառատոները՝

· Հայ-իրանական խոհանոցային փառատոն

ՀՀ Սյունիքի մարզի Սիսիան համայնքում 2022 թվականի օգոստոսի 10-11-ը տեղի է ունեցել «Նավասարդ» հայ-իրանական մշակութային խոհանոցային փառատոնը, որը իրականացվել է Տուրիզմի հայկական ֆեդերացիա ՀԿ միջոցով: Փառատոնը հյուրընկալել է ավելի քան 10000 այցելուների Հայաստանի տարբեր մարզերից ու Արցախից, ինչպես նաև արտասահմանյան երկրներից: Փառատոնին ներկա են եղել նաև տեղական ու օտարերկրյա լրատվամիջոցներ ու բլոգերներ, այն լուսաբանվել է Հայաստանում ու միջազգային հարթակներում: 100 տաղավարներում փառատոնի մասնակից հայկական և իրանական խոհարարական թիմերը, արհեստագործներն ու արվեստի գործիչները պատրաստել և ներկայացրել են իրենց խոհանոցի բազմազանությունն ու պատմությունը՝ սկսած ուրարտա - աքեմենյան ժամանակաշրջանից, արվեստի գործերն ու արհեստագործական արտադրանքը:  Փառատոնին 6 տաղավարներով գեղեցիկ ու ինքնատիպ ներկայացված է եղել նաև Արցախը: 

· Արհեստների և արվեստների Համահայկական 10-րդ հոբելյանական փառատոն 

ՀՀ Տավուշի մարզի Դիլիջան քաղաքում 2022 թվականի սեպտեմբերի 3-4-ը տեղի է ունեցել «Արհեստների և արվեստների համահայկական 10-րդ հոբելյանական» փառատոնը, որը իրականացվել է Մեդիա Օնիքս ՍՊԸ միջոցով: Փառատոնը 70 տաղավարով հյուրընկալել է ավելի քան 3000 այցելուների Հայաստանի տարբեր մարզերից ու Արցախից: Փառատոնը նպաստել է Հայաստանում ներքին զբոսաշրջության զարգացմանը, միջազգային և ներքին զբոսաշրջային շուկայում Հայաստանի և Դիլիջանի ու շրջակա համայնքների, որպես բարենպաստ և գրավիչ զբոսաշրջավայրի նկարագրի ձևավորմանը, Դիլիջանի և այլ համայնքներում զբոսաշրջության զարգացմանը, հայկական ավանդույթների և մշակույթի պահպանությանն ու զարգացմանը, Հայաստանի համաչափ տարածքային տնտեսական զարգացմանը:
· «Բացահայտիր Հայաստանը երկնքից» օդագնացության միջազգային փառատոն

Փառատոնը անցկացվել է ՀՀ Կոտայքի մարզի Գառնի գյուղում /հոկտեմբերի 12-ին և 13-ին/ և Երևան քաղաքում / հոկտեմբերի 15-ին և 16-ին / և իրականացվել  Սքայբոլ ՍՊԸ միջոցով։ Մասնակցել է շուրջ 15 օդապարիկ ՀՀ-ից և արտերկրից՝ Բրազիլիա, Բուլղարիա, Գերմանիա, Ղազախստան, Լեհաստան, Ռուսաստան։ Փառատոնը լուսաբանվել է տեղական և միջազգային լրատվամիջոցների (Agency France Presse(AFP), գերմանական Tagesschau, ArmenPress, Sputnik Armenia, Azatutyun TV և այլն), ֆոտո-վիդեո նկարահանող թիմերի, միջազգային ինֆլուենսերների միջոցով, ինչի արդյունքում շեշտակի ավելացել է թե՛ տեղի, թե՛ արտասահմանյան երկրների բնակիչների հետաքրքրությունը օդապարիկով թռիչքների նկատմամբ։ Օդապարիկներով թռիչքներին հետևել է ավելի քան 30․000 մարդ, իսկ թվային հարթակներից ստացված տեղեկությունների համաձայն՝ փառատոնի մասին տեղեկացվածությունը/դիտելիությունը գերազանցել է 6․000․000-ը. վերջինս ակտիվ տարածում է ստացել սոցիալական ցանցերի ինչպես սովորական օգտատերերի, այնպես էլ ինֆլուենսերների ու լրատվամիջոցների միջոցով: Միայն «Սքայբոլ» ընկերության սոցիալական հարթակներում իրականացված գովազդային արշավը գրանցել է հետևյալ արդյունքը՝  

· Տեղեկացվածություն՝ 1 անձի հաշվարկով [reach] - 626․300

· Ներգրավվում [Engagement] – 33․700

7․ Հայաստանի մարզերում գործող զբոսաշրջային տեղեկատվական  կենտրոնների բնականոն գործունեության ապահովման նպատակով կազմակերպության ընտրության մրցույթում հաղթող ճանաչված 4 կազմակերպությունների հետ կնքվել են դրամաշնորհի հատկացման պայմանագրեր։ Մասնավորապես՝ պետական աջակցություն է տրամադրվել՝
«Գեղարդի հովտի ագրոտուրիզմի զարգացման» ՀԿ-ին ՀՀ Կոտայքի մարզում Գառնիի զբոսաշրջային տեղեկատվական կենտրոնի գործունեության ապահովման համար, այդ թվում՝ Գառնիում և նրան հարակից գյուղերում, Գեղարդի հովտում առկա զբոսաշրջային գրավչությունների, երթուղիների, հյուրատների, սննդի օբյեկտների վերաբերյալ զբոսաշրջիկներին տեղեկատվության տրամադրում, «Մշակութային ժառանգության պահպանման օրեր» միջոցառման կազմակերպում։ Տեղեկատվական կենտրոնների կողմից խորհրդատվական և տեղեկատվական ծառայություններ են ստացել 12650 այցելուի։   

«Սևանի զբոսաշրջային տեղեկատվական կենտրոն» ՀԿ-ին ՀՀ Գեղարքունիքի մարզում Սևանի զբոսաշրջային տեղեկատվական կենտրոնի գործունեության ապահովման համար այդ թվում՝ Սևան քաղաքի և հարակից գյուղերի, առկա զբոսաշրջային վայրերի, կեցության վերաբերյալ զբոսաշրջիկներին տեղեկատվության տրամադրում, հյուրանոցային տնտեսության օբյեկտների և հանրային սննդի օբյեկտների վերաբերյալ վիճակագրության հավաքագրում և տեղեկատվության տրամադրում, զբոսաշրջային բացիկների տպագրություն անգլերեն և ֆրանսերեն լեզուներով։ Կենտրոն են այցելել և անհրաժեշտ տեղեկատվություն են ստացել՝ մոտ 4000 մարդ։

Սյունիքի տարածաշրջանի զբոսաշրջության կառավարման գրասենյակ» ՀԿ-ին ՀՀ Սյունիքի մարզի Գորիս քաղաքում զբոսաշրջային տեղեկատվական կենտրոնի գործունեության ապահովման համար, այդ թվում՝ Գորիս քաղաքի և նրա հարակից բնակավայրերի զբոսաշրջային կետերը ներառող քարտեզի մշակում, զբոսաշրջային վայրերի մասին բովանդակության մշակում, զբոսաշրջային հոսքերի և հյուրանոցային տնտեսության օբյեկտների վերաբերյալ վիճակագրության հավաքագրում։ Գորիս քաղաքի և հարակից տարածքների վերաբերյալ առկա զբոսաշրջային գրավչությունների, նոր երթուղիների, հյուրանոցային և սննդի օբյեկտների, տրանսպորտային միջոցների վերաբերյալ  զբոսաշրջիկներին տեղեկատվության տրամադրում։ Տեղեկատվական կենտրոնների կողմից խորհրդատվական և տեղեկատվական ծառայություններ են ստացել 950 այցելու։ 

  «Արփա» բնապահպանական հիմնադրամին ՀՀ Վայոց ձորի մարզի Եղեգնաձոր քաղաքում գործող զբոսաշրջային  տեղեկատվական կենտրոնի գործունեության ապահովման համար, այդ թվում՝ քաղաքի և տարածաշրջանի առկա զբոսաշրջային գրավչությունների վերաբերյալ զբոսաշրջիկներին լայնածավալ ինֆորմացիայի տրամադրում, քարտեզների, նկարազարդ գրքերի, բուկլետների միջոցով տեղեկատվության տրամադրում, զբոսաշրջային վայրերի մասին բովանդակության մշակում, զբոսաշրջային հոսքերի վերաբերյալ տեղեկատվության հավաքագրում, հյուրանոցային տնտեսության օբյեկտների վերաբերյալ վիճակագրության հավաքագրում, տպագրական նյութերի մշակում և հուշանվերների ձեռքբերում։ Տեղեկատվական և խորհրդատվական ծառայություն են մատուցել՝ 500 այցելուի։ 

Նշված տեղեկատվական կենտրոններում աշխատում են բարձորակ մասնագետներ մեկ կամ երկու օտար լեզվի իմացությամբ, որոնք բազմաբնույթ տեղեկատվություն են տրամադրում զբոսաշրջիկներին։ Միաժամանակ աշխատանքներ են իրականացնում տեղի բնակչության հետ՝ զբոսաշրջիկներին հյուրընկալելու, սնունդ մատուցելու և այլ  ծառայություններ տրամադրելու վերաբերյալ։

Զբոսաշրջային տեղեկատվական կենտրոնների գործունեության արդյունքում զբոսաշրջիկների համար ստեղծվում են առավել նպաստավոր պայմաններ տեղական մակարդակում տեղեկատվություն և ուղղորդումներ ստանալու համար։ 

8․ «ՄԱՐԴԿԱՅԻՆ ՌԵՍՈՒՐՍՆԵՐԻ ԶԱՐԳԱՑՈՒՄ» միջոցառման  շրջանակում անցկացվել են վերապատրաստման դասընթացներ՝ ներառելով տեսական դասընթացներ տեղական և միջազգային մասնագետների ներգրավմամբ և գործնական դասընթացներ։
· Հյուրընկալության ոլորտի աշխատողների համար՝ ՀՀ Արագածոտնի մարզի Աշտարակ քաղաքում և ՀՀ Սյունիքի մարզի Գորիս քաղաքում. 

· Արկածային զբոսաշրջային ծառայություններ մատուցողների համար՝ ՀՀ Լոռու մարզի Վանաձոր քաղաքում:

Արդյունքում՝ շուրջ 70 մասնագետի վերապատրաստում։

9․ «Օտարերկրյա պետությունների, տարածաշրջանային և միջազգային կազմակերպությունների հետ համագործակցություն» միջոցառման շրջանակներում  ՀՀ էկոնոմիկայի նախարարության Զբոսաշրջության կոմիտեի կողմից 2021 թվականին իրականացվել  են հետևյալ միջոցառումները․
· Համաձայն Հունաստանի Աթենք քաղաքում կայացած ՄԱԿ զբոսաշրջության համաշխարհային կազմակերպության Եվրոպայի տարածաշրջանային հանձնաժողովի 66-րդ  նիստի ընթացքում ընդունված որոշման Հայաստանում կազմակերպվել է ՄԱԿ Զբոսաշրջության համաշխարհային կազմակերպության Եվրոպայի տարածաշրջանային հանձնաժողովի 67-րդ նիստը՝ ապահովելով շուրջ 40 երկրից 90 մասնակից․
· Ստորագրվել է զբոսաշրջության բնագավառում հայ-իրանական  համագործակցության երկամյա գործողությունների ծրագիրը․
· Հայաստանի Հանրապետության կառավարության և Կատարի Պետության կառավարության միջև ստորագրվել է զբոսաշրջության և գործարար միջոցառումների բնագավառներում համագործակցության մասին փոխըմբռնման հուշագիր․
· Ապահովվել է հայկական պատվիրակության մասնակցությունը Բելառուսի Մինսկ քաղաքում կայացած ԱՊՀ Խորհրդի նիստին․ 

· Ապահովվել է հայկական պատվիրակության մասնակցությունը Սաուդյան Արաբիայի Թագավորության Ջիդդա քաղաքում կայացած ՄԱԿ ԶՀԿ Գործադիր խորհրդի 116-րդ նիստին, որին Հայաստանը առաջին անգամ մասնակցել է խորհրդի անդամի կարգավիճակով․
· Ապահովվել է հայկական պատվիրակության մասնակցությունը Մարոկկոյի Թագավորության Մարաքեշ քաղաքում կայացած ՄԱԿ ԶՀԿ Գործադիր խորհրդի 117-րդ նիստին.

· Կայացել է ՀՀ ԷՆ Զբոսաշրջության կոմիտեի «2022․ տարվա ամփոփում» միջոցառումը, որի շրջանակներում ներկայացվել են Կոմիտեի կողմից 2022 թվականի ընթացքում իրականացված աշխատանքներն ու ձեռքբերումները, 2023 թվականին նախատեսվող աշխատանքներն ու ծրագրերը, միջազգային գործընկեր կազմակերպությունների հետ համագործակցությամբ տարվա ձեռքբերումներից մեկը՝ Զբոսաշրջության կոմիտեի նոր կայքը: Միջոցառման ընթացքում շնորհակալագրեր են շնորհվել 2022 թվականի ընթացքում Կոմիտեին էական աջակցություն ցուցաբերած մի շարք գործընկերների։

Հայաստանի Հանրապետության ֆինանսների նախարարություն
 16.Զբոսաշրջություն 1221 էջ 

